МАКЕДОНСКИ ЈЕЗИК СА ЕЛЕМЕНТИМА НАЦИОНАЛНЕ КУЛТУРЕ

	Назив предметот
	МАКЕДОНСКИ ЈАЗИК СО ЕЛЕМЕНТИ НА НАЦИОНАЛНА КУЛТУРА


	Цел
	Целите на наставата по Македонски јазик со елементи на национална култура се да се прошират знаењата на учениците стекнати во претходните одделенија; да се постигне степен на развој на комуникативните способности и вештините за употреба на македонскиот литературен јазик во различни ситуации на комуникација;  да се развива и негува љубовта кон литературата на македонски јазик, како и кон литературата воопшто; со читање и толкување на книжевните дела да се развиваат читачките компетенции кои, покрај книжевното знаење, опфаќаат емоционално и фантазиско уживување, живо памтење, истражувачко набљудување; да се поттикнуваат имагинацијата и уметничкиот сензибилитет, естетското доживување и критичкото мислење, моралното расудување и асоцијативното поврзување; континуирано да се збогатува речникот на учениците со зборови од македонскиот јазик; да се оспособат учениците за употреба на нови облици на усно и писмено изразување; да се негуваат националниот и културниот идентитет и да се развива мултикултуралноста.

	Одделение
	Шесто 

	Годишен фонд на часови
	72 часа


	ИСХОДИ
По завршеното одделение ученикот ќе биде во состојба да:
	ОБЛАСТ/ ТЕМА
	СОДРЖИНИ 


	· ги одреди родот на книжевното дело и книжевниот вид;

· ги објасни белезите на авторската поезија во споредба со народната поезија;

· прави разлика помеѓу  лирските, епските и драмските дела;

· разликува авторски расказ од роман;

· ја анализира структурата на лирската  песна (строфа, стих, рима);

· ги воочува основните елементи на структурата на книжевноуметничкото дело: тема, мотив; време и место на дејството;

· ги разликува заплетот и расплетот како етапи на драмското дејство;

· го разликува поимот поет и поимот лирски субјект; 
· ги разликува облиците помеѓу раскажувањето во прво и трето лице и сезнаечкиот раскажувач;
· ги воочува звучните, визуелните, тактилните, олфакторните елементи во поетската слика;

· ги одредува стилските фигури и ја разбира нивната улога во книжевноуметничкиот текст;

· ги анализира причинско-последичните односи во текстот и да ги вреднува истакнатите идеи кои текстот ги нуди;
· ги анализира постапките на ликовите во книжевноуметничкото дело, служејќи се со аргументи од текстот;

· го воочува хуморот во делото;

· ги илустрира верувањата, обичаите, начинот на животот и настаните од минатото опишани во книжевните дела; 

· препорача книжевно дело со кратко образложение;

· разликува мит, легенда и предание;

· спореди книжевно и филмско дело, театарска претстава и драмски текст;

· ги уважува националните вредности и го негува културноисториското наследство;

· ги образложува причините за селидби на старите Словени;
· ги наведува општествените и  политичките прилики на Балканот во раниот среден век;
· го објасни процесот на населувањето на словенските племиња во Македонија;
· ги наведува етничките и општествено-економските промени по населувањето на Словените;
· ги покажува на карта областите населени со Совените;
· ги образложи причините за падот на македонските склавинии под бугарска и византиска власт;
· ја сагледа важноста на дејноста на Кирил и Методиј;
· ја согледа важноста на постанокот и работата на Охридската книжевна школа;
· ја согледува и вреднува важноста на дејноста на Климент и Наум;
· ги препознава и вреднува културните достигања настанати на просторот на Македонија во средниот век;
· ги објаснува и препознава причините за појавата на богомилското учење;
· ја препознава важноста на постанокот на Самоиловата држава;
· ги објаснува условите и причините кои довеле до формирање на самостојни држави на просторот на Македонија после смртта на цар Душан;
· ги покажува на карта териториите на Прилепското кралство;
· го разликува историскиот од легендарниот лик на Марко Крале;
· ја опише и објасни причината за брзиот пад на териториите во Македонија под османска власт;
· ги согледува и опишува верските, културните и другите промени после османското освојување;
· знае да го објасни поимот исламизација;
· ги споредува видовите на отпор против османската власт;
· ги објаснува причините за пружање на отпор на османската власт;
· ги поврзе граматичките поими обработени во претходните одделенија  са новите наставни содржини;

· препознава делови на збор во врска со нивната творба;

· ги разликува гласовите на македонскиот јазик по звучност, начин и место на изговор;

· го одреди слоговното р;
· го објасни и во говорот и читањето да го применува обезвучувањето на согласките, испуштањето на гласовите и редувањето на гласовите;
· го применува правилото на третосложно акцентирање;

· ги применува правилата за отстапување од третосложното акцентирање;

· ги одредува видот и граматичките категории  на придавките;
· разликува и образува компаратив и суперлатив;
· го одреди видот на броевите; 

· одредува избројаност и приближна бројност;
· го одреди видот на заменките, нивниот
облик и службата во реченицата;

· ги препознава глаголските времиња и да ги употребува во согласност со нормата;
· ги разликува речениците според содржината;
· доследно ја применува правописната норма; 
· употребува различни облици на усно и писмено изразување: прераскажување на  различни видови на текст, без концизност и со концизност, раскажување (за настани и доживувања) и опишувања;

· разликува и гради аугментативи, деминутиви; 

· разликува синоними, антоними, пароними, хомоними, неологизми;

· составува соопштение, вест и кус извештај;
· драматизира извадок од избран књижевноуметнички текст;

· говори јасно, почитувајќи ја стандарднојазичната норма;

· изразно чита обработени книжевни текстови.

	ЛИТЕРАТУРА

	ЛИРИКА
Лектира
1. Обредни лирски народни песни (избор)

2. Народна песна: Невеста момче фалеше
3. Константин Миладинов: Бисера 
· 4. Ванчо Николески: Родино мила 
· 5. Јован Стрезовски: Доцна есен
· 6. Блаже Конески: Зимско утро
· 7. Стојан Тарапуза: Желба  
· 8. Александар Милошевиќ: Македонија
· 9. Живко Стојановски: Војводино моја, Не учеа, не учеа
· 10. Ранко Ристо Бебековски: Стар миндер
Книжевни термини и поими
Вид на строфа според бројот на стиховите во лирската песна: дистих; терцет...; видови на стих според бројот на слогови (лирски и епски десетерец).

Одлики на лирската поезија: акцент на зборовите и ритам; рима – парна, вкрстена, обградена (гушната); улога на римата во обликувањето на стихот.

Стилски фигури: контраст, хипербола, ономатопеја, метафора. 

Oбредни народни песни (коледарски,  додолски, божиќни).
ЕПИКА
Лектира
1. Народна песна: Силата на Крали Марко
2. Петар Кочиќ: Јаблан
3. Горјан Петрески: Мала жетварка
4. Лав Николајевич Толстој: Детство
5. Глигор Поповски: Илиевата мајка
6. Митови, преданија, легенди на словенските народи (избор)

Книжевни термини и поими
Основна тема и клучни мотиви. 

Облици на кажување: нарација (хронолошко раскажување),  опишување, дијалог, монолог.

Фабула/дејство, редослед на настани.

Видови на епски дела: расказ, роман.

Културно-историско предание.
ДРАМА
Лектира
· 1. Васил Иљоски: Чорбаџи Теодос (извадок од комедија) 
· 2. Антон Панов: Печалбари (извадок од трагедија)
· 3. Велко Неделковски: Булки крај шините (извадок од современа драма)
Книжевни термини и поими
Драмски видови: комедија – основни одлики. Монолог и дијалог во драма. Дидаскалии, реплика. Етапи на драмското дејство (заплет и расплет).
ДОМАШНА ЛЕКТИРА
· 1. Бошко  Смаќоски: Големи и мали
· 2. Велко Неделковски: Втората смена
Дополнителен избор на лектири:

1. Епски народни песни за Крали Марко  (избор)

2. Горјан Петрески: Исти очи
3. Миле Ангеловски: На татковината
4. Видое Подгорец: Без јазикот си никој и ништо
5. Стојан Тарапуза: Слобода

	· 
	ЕЛЕМЕНТИ НА НАЦИОНАЛНА КУЛТУРА
	· Населување на Словените во Македонија; (Етнички и општествено-економски промени по населувањето на Словените).

· Пад на македонските склавинии под бугарска и византиска власт.
· Појава и развој на словенската писменост (дејност на Кирил и Методиј). 

· Душица Милановиќ Марика: Молитва.
· Охридска книжевна школа.
· Појава на богомилството. 
· Самоилова држава/
· Пад на Македонија под османска власт (Прилепско кралство – крал Марко), дел од една македонска песна за Марка.
· Македонија под османска власт до 18 век.
· Најзначајни културно-историски споменици од средниот век во Македонија.


	· 
	ЈАЗИК
	Грама-тика 
	Поделба на гласовите. Поделба на согласките. 

Поделба на зборовите на слогови. Слоговно р.
Гласовни промени (едначење по звучност, редување на гласовите, испуштањ/е на гласовите). 
Творба (градба) на зборовите.
Заменки. Видови на заменки: лично-предметно, показни заменки... (со нагласок на употребата на заменките).

Минато определлено несвршено време.
· Минато определено свршено време.
· Придавки. Степенување (компарација) на придавките.
· Броеви. Видови на броеви.
Видови реченици според содржината ‒ расказни, прашални, заповедни, желбени и извичн реченици.

Функција на зборовите во реченицата: предмет...
Лексичко значење на зборовити: синоними, антоними, пароними, хомоними, неологизми.

	· 
	
	Право-пис
	Пишување на голема буква (имиња на вселенски тела...).

Делење на зборот на крајот на редот (основни правила).

Пишување на замениките Вие, Ваш... ео голема почетна буква.

	· 
	
	Ортоепи-ја
	Акцент. Акцентски целини.
· Отстапување од третосложното акцентирање.
Согласките на крајот на зборот; обезвучување на согласнките на крајот на зборот.

	· 
	ЈАЗИЧНА КУЛТУРА

	Текстови во функција на унапредување на јазичната култура.

Анализирање на снимени кажувања и читања (звучна читанка).
Говорни вежби на однапред одредена тема.

Соопштение, вест, кус извештај.
Учтиви форми на обраќање.

Правописни вежби: диктат; дополнување на текст; воочување и објаснување на научените правописни правила во текстот.

Писмени вежби и домашни задачи и нивна анализа на час.

Избор од книги, филмови, радио-драми, енциклопедии, списанија за деца и интернет.
Две школски писмени задачи – по една во секое полугодие.
· 


Клучни поими во содржините: литература, елементи на национална култура, јазик и јазична култура.

КОРЕЛАЦИЈА СО ДРУГИ ПРЕДМЕТИ

Српски јазик и литература

Историја

Географија 

Музичка култура

Ликовна култура

Верска настава

Граѓанско воспитување
УПАТСТВО ЗА ДИДАКТИЧКО-МЕТОДИЧКО РЕАЛИЗИРАЊЕ НА ПРОГРАМАТА

Програмата на настава и учење по предметот Македонски јазик со елементи на национална култура за шесто одделение ја чинат следните предметни области: јазик, литература, елементи на национална култура и јазична култура. Поделба на наставните часови направена е врз основа на предметните области: јазик – 15 часа, литература – 25 часа, елементи на национална култура – 18 часа и јазична култура – 14 часа. Меѓутоа, на секој час треба да се посвети особено внимание на културата на изразувањето на учениците и културата на Македонците со нагласок на народната традиција, навиките и обичаите. Сите области на програмата се преплетуваат и ниедна не може да се изучува изолирано и без содејство со другите области. Програмата овозможува корелација со предметите: Српски јазик и литература, Историја, Географија,Музичка култура, Ликовна култура, Верска настава и Граѓанско воспитување.

Програмата на настава и учење по предметот по Македонски јазик со елементи на национална култура е заснована на исходи, односно на процесот на учењето и постигањата на учениците. Исходите претставуваат опис на интегрирани знаења, вештини, ставови и вредности што ученикот ги гради, проширува и продлабочува низ сите предметни области на овој предмет. Во процесот на наставата треба да се појде од тоа дека ученикот е во центар на воспитно-образовната работа, дека наставата е насочена кон ученикот.
I. ПЛАНИРАЊЕ НА НАСТАВАТА И УЧЕЊЕТО
Програмата на наставата и учењето ориентирана е кон исходите и на наставникот му дава поголема слобода, повеќе можности во креирањето и осмислувањето на наставата и учењето. Улогата на наставникот е начините на реализација на подучувањето да ги прилагоди според потребите на конкретно одделение имајќи ги во вид: составот на одделението и карактеристиките на учениците; учебникот и другите наставни материјали што ќе бидат користени; техничките услови, наставните средства и медиумите со кои училиштето располага; ресурсите, можности, како и потребите на локалната средина во која училиштето се наоѓа. Тргнувајќи од дадените исходи и содржини, наставникот најнапред го креира својот годишен, то ест глобален план на работа од кој подоцна ќе ги развива своите оперативни планови. Исходите дефинирани по областите му ги олеснуваат на наставникот понатамошна операционализација на исходите на ниво на одделна наставна единица. Од наставникот се очекува за секоја наставна единица, во фазата на планирањето и пишувањето на припреми за час, да ја прилагоди на исходите на учењето. ги дефинира очекуваните резултати на три нивои: оние што би требало сите ученици да ги достигнат, оние што повеќето ученици би требало да ги достигнат и оние што би требало само некои ученици да ги достигнат. При планирањето треба, исто така, да се има во вид дека некои исходи полесно и побрзо можат да се остварат, додека за други е потребно повеќе време, повеќе различни активности и работа на различни текстови. 
Освен учебеникот, како еден од изворите на знаење, наставникот траба да ги упати учениците за користење и на други извори на сознавања (списанија, интернет...). При планирањето на процесот на наставата и учењето треба да се води сметка за стекнатите знаења во претходните одделенија,  интелектуалните способности и интересирањата на учениците. Дефинираните исходи на наставата го олеснуваат изборот на наставните методи и постапките на креирањето на наставниот процес со вклучување и на активностите на учениците во наставата и учењето. Со нивна примена можат да се следат и вреднуваат постигањата на учениците.
Неопходно e да стави се нагласок на богатењето на речникот и да се искористат одделни културни манифестации и празници, кои се одвиваат на одредени локации со цел на запознавање со животот на Македонците во минатото, нивната традиција и култура.
II. РЕАЛИЗАЦИЈА НА НАСТАВАТА И УЧЕЊЕТО 
ЛИТЕРАТУРА
Столбот на програмата по литература го чинат текстовите од лектирата. Лектирата е расподелена по литературни родови – лирика, епика, драма, обогатена со избор на нефункционални, научнопопуларни и информативни текстови. Обврзителниот дел на лектирата се состои, воглавно, од дела кои ѝ припаѓаат на македонската литература, обогатен и со дела на српската и светската литература, како и со дела на припадниците на македонската заедница во Србија. Изборот на дела во најголема мерка е заснован на принципот на прилагоденост на возраста на учениците. Со реализација на наставата по литература треба да се развива логичното размислување, со интерпретацијата на поетските, прозните и драмските дела да се развива и збогатува детската мечта и да се поттикнува креативноста, творештвото кај учениците на македонски јазик. Корелацијата со српски јазик и литература овозможува полесно да се реализира наставата по литература, пред сè, кај литературните родови и видови, стилските фигури, структурата и композицијата на книжевните дела.

Заради негување на читачките навики, дадени се и дела за домашна лектира, како и дополнителен избор на текстови. Дополнителниот избор на текстови треба да им се препорача на учениците за читање во слободно време, а можат да се користат при обработка на наставните единици по граматика, елементи на национална култура и јазична култура. При планирањето на годишниот план на работа и месечните планови на работа, неопходно е да се воспостави и избалансирана дистрибуција на наставните единици поврзани со сите подобласти на предметот, функционално да се поврзат содржините по јазик, елементи на национална култура, литература и јазична култура и да се остават доволно часови за утврдување и систематизација на градивото.

Екранизираните книжевни дела можат да послужат за компаративна анализа и воочување на разликите помеѓу книжевните и театарските/филмските фабули и изрази, со што кај учениците се развива медиумската писменост. Кај учениците треба да се негува креативноста и да се мотивираат за творење со текстови од енциклопедии и списанија за деца.  

Со обработката на книжевните дела, со примена на аналитичко-синтетички методи и со методата на решавање на проблемски прашања, учениците треба да се навикнуваат своите впечатоци и ставови да ги докажуваат со аргументи од делата. Водејќи сметка за исходите во корелација со јазичната култура, треба учениците да се поттакнуваат да ги откриваат карактеристиките, доживувањата, состојбите и чувствувањата на ликовите. Со ваков пристап учениците се оспособуваат да истражуваат, критички да размислуваат и да заземаат и да ги искажуваат своите ставови.

Наставникот мора да води сметка за стекнатите знаења на учениците во претходните одделенија при усвујувањето на знаењата за книжевнотеориските поими. На јазичко-стилските изразни средства им се приоѓа од доживувачко гледиште; ќе се тргнува од предизвиканите уметнички впечатоци и естетските сугестии, па потоа ќе се истражува нивната јазичко-стилска условеност.

Покрај корелацијата помеѓу текстовите, неопходно е наставникот да воспостави вертикална корелација. Наставникот претходно обврзително се запознава со содржините на предметот Македонски јазика са елементи на национална култура од претходните одделенија заради воспоставување на принципите на поступност и систематичност.

Наставникот, исто така, треба да ги познава содржините на другите предмети обработувани во одделенската настава и во петто одделение во основното училиште, кои се во корелација со предметот Македонски јазик со елементи на национална култура. Така, хоризонтална корелација наставникот воспоставува, пред сè, со наставато по Историја, Ликовна култура, Музичка култура, Верска настава и Граѓанско оспитување.

Меѓупредметното поврзување – интеграцијата во рамките на програмата е насочена кон откривање, покажување на географската карта на местата кои се споменати во книжевните дели, од историскиот аспект да се дискутира за ликовите кои се опишуваат во книжевните дела, преку музиката да се направи поврзување со некои теориским поими од книжевноста.
ЕЛЕМЕНТИ НА НАЦИОНАЛНА КУЛТУРА 

Запознавањето на учениците со основите на историјата на македонскиот народ има за цел да се зачува идентитетот, да се развива љубовта и да се вреднуваат сопствената историја, традиција и култура со почитување на историјата, културата и традицијата на другите народи. Со корелација со предметот историја,ученикот треба да усвои знаења за населувањето на Словените, етничките и општествено-економските промени по доселувањето, падот под бугарска и византиска власт, Самоиловата држава, како и да ги разбере обидите за отпор против отоманската власт. Појавата и развојот на словенската писменост треба се обработат во содејство са наставата по книжевност (Душица Милановић Марика: Молитва), како и обработката на легендите, митовите и преданијата.
Предметите граѓанско воспитување и верска настава  овозможуваат полесно запознавање традиционалните обичаи на Македонците за Божиќ, Велигден, запознавање со националните празници и правење на компарација со обичаите на другите народи.  Корелација е потребна и со ликовна и музичка култура при обработката на културно-историските споменици и македонските народни песни.

ЈЕЗИК 
Во наставата од областа на јазикот учениците се оспособуваат да имаат правилна усна и пишана комуникација на македонски стандарден јазик. Затоа барањата во оваа програма не се насочени само на усвојување на јазичните правила и граматичките норми, туку и на разбирање на нивната функција и на правилна примена во усното и писменото изразување.
Кога во содржините на програмата се наведуваат наставни единици кои учениците ги имаат обработувано во претходните одделенија, се подразбира да се провери степенот на усвоеноста и способноста за примена на порано обработеното градиво. Повторувањето и вежбањето на нови примери треба да претходат на обработката на нови содржини, со што се обезбедува континуитет во работата и систематичност во поврзувањето на новото градиво со постоечките знаења.

Нужно е наставникот секогаш да ја има на ум пресудната улога на систематските вежбања, односно дека наставното градиво не е усвоено додека добро не се увежба. Тоа значи дека вежбањата мора да бидат составен чинител на часовите кога се обработува наставното градиво, применува наученото, повторуваат и утврдуваат знаењата. 
Граматика
Основно програмско барање во наставата по граматика на учениците јазикот да им се претстави и толкува како систем. Ниедна јазична појава не би требало да се изучува изолирано, туку во функција на толкување на текст и со користење на примери од говорната пракса. 
Наставата та творбата на зборовите подразбира, пред сè, поделба на зборовите по постанок на прости зборови и настанати со зборообразување (во рамките на зборообразувањето се воочуваат зборови настанати со суфикси, префики...). На примерите за семејство на зборови, учениците треба да го воочуваат коренот на зборот. Со тоа се поставува основа за проширување на знаењата во идните одделенија. 
Учениците веќе од порано се имаат сретнато со поимот глас, а сега ги прошируваат своите знаења по фонетика со основните информации за постанокот на гласовите и со говорните органи кои во овој процес учествуваат. Врз основа на изговорот гласовите се делат на самогласки и согласки. Согласките се делат по звучност и по место и начин на изговор (овде е пожелно да се направи корелација со наставата по српски јазик. Поделбата на зборовите на слогови подразбира проширување на знаењата во однос на поранешните одделенија: треба да се воведат и примери на слогови кои се завршуваат на сонант, со посебен нагласок на позицијата на слоговното р. Ова градиво треба да се поврзе со основните правописни правила за делењето на зборовите на крајот на редот. Бидејќи учениците во шесто одделение по прв пат се сретнуваат со терминот гласовна промена, неопходна е корелација со наставата по српски јазик. Препорака е, заради полесно анализирање на примерите, гласовните промени да се обработуваат по следниот редослед: редување на гласовите, едначење по звучност, испуштање на гласовите.
Настава по морфологија подразбира проширување на знаењата за заменките (во петто одделение биле обработени само личните заменки). Сега се воведува поделбата на заменките на лично-предметни и показни заменки (со нагласок на употребата на заменките). Знаењата за глаголските облици учениците ги прошируваат така што ги усвојуваат градењето на минато определено несвршено време и минато определено свршено време.
Знеањата од синтакса учениците ги прошируваат со поделбата на речениците според содржината. Потребно е посебно да се обрати внимание на употребата на извичникот, како и на останатите интерпункциски знаци. 
Правопис
Правописните правила се усвојуваат со систематски вежбања (правописни диктати, исправка на грешки во даден текст, тестови со прашања од правопис итн.). Исто така, учениците треба да се поттикнуваат сами да ги воочуваат и исправуваат правописните грешки во СМС комуникацијата, како и во различни видови на  комуникација преку интернет.

Покрај тоа, учениците треба да се упатуваат на служење со прирачниците на македонскиот правопис (школско издание). Пожелно е наставникот да носи на час примероци на прирачници на македонскиот правопис, особено кога се обработуваат правописни теми и да ги поттикнува да ги користат овие прирачници.


Обврзително е да се изработат две школски писмени задачи.

Oртоепијa
Наставникот постојано треба да укажува на важноста на правилниот говор, кој се негува со  спроведување на одредени ортоепски вежби. Ортоепските вежби не треба да се реализираат како одделни наставни единици, туку со соодветни теми од граматика, на пример воочување на третосложно акцентирање, отстапување о третосложното акцентирање и акцентски целини.  Со користење на аудио снимки, учениците треба да се навикнуваат да репродуцираат и да го усвојат правилно акцентираниот изговор и да ги препознаваат местата каде се отстапува од акцентската норма.

Некои ортоепски вежби можат да се спроведуваат и на соодветни книжевни текстови. Артикулацијата може да се вежба со изговарање на брзозборки кога тие се обработуваат како дел од народното творештво. Акцентот на зборовите, темпото, ритамот, интонацијата на реченицата и паузите можат да се вежбаат со гласно читање на извадоци од изборната лектира (по избор на наставникот или учениците). Ортоепски вежби треба да се спроведуваат и со говорење на напамет научени извадоци во стих и проза (со помош на аудитивни наставни средства).

ЈAЗИЧНА КУЛТУРА (УСНО И ПИСМЕНО ИЗРАЗУВАЊЕ)
Развивањето и унапредувањето на јазичната култура претставува една од најважните задачи на наставата по Македонски јазик со елементите на национална култура. Една од основните задачи на наставата по јазична култура се однесува на усовршувањето на јазичките изразни средства кај учениците, а нејзина крајна цел е учениците да бидат оспособено за воспоставување на квалитетна и целисходна комуникација. Областа Јазична култура опфаќа усно и писмено изразување. Наставната работа во оваа област се реализира во содејство со другите области на предметот Македонски јазик со елементи на национална култура, како и со самостојни наставни единици. Во повратна насока, обработката на книжевен текст, работата на граматиката и елементите на национална култура мораат да вклучуваат и содржини за негување на културата на усното и писменото изразување кај учениците.

Наставата ќе биде поочигледна и поефикасна ако се анализираат снимени кажувања и читања. При реализацијата на наставните содржини пожелно е да се користат и современи информациско-комуникациски технологии (на пример паметна табла, компјутер и видео-бим и сл.).
Говорните, правописните, лексичко-семантичките, стилските вежбе треба да се планираат и реализираат со цел на развивање на јазичкото мислење, унапредувањето на културата на изразувањето и негувањето на формите на учтивост. 

Правописните вежби треба добро да се припремат поштувајќи го принципот на постапност, како при учењето на правописните правила, така и при проверката на наученото. Стекнувањето на правописните навики може да се спроведува со организирање на квиз,  со диктат, со самостојно пишување, со дополнување на текст... 

Учениците треба да се поттикнуваат и навикнуваат јасно, прецизно и промислено да се изразуваат бирајќи зборови и изрази со лексичко-семантички вежби и стилски вежби, со што се постигнува и  бзбогатување на речникот на учениците.

III. СЛЕДЕЊЕ И ВРЕДНУВАЊЕ НА НАСТАВАТА И УЧЕЊЕТО
Во севкупното планирање на содржините на предметот  македонски јазик со елементи на национална култура треба да се вклучуваат и планирања кои се поврзани со вреднување на постигањата на учениците за време на реализацијата на програмата на наставата и учењето и на крај од определени образовни периоди. Тоа подразбира дека вреднувањето треба да биде дел од дневните, месечните и глобалните планирања. Следењето и вреднувањето на резултатите на напредовањето на ученикот е во функција на постигнувањето на исходите, а започнува со иницијална проценка на нивото на кое се наоѓа ученикот во однос на тоа ќе се проценува неговиот понатомошен тека на напредувањето.
Дијагностичкото проверување на почетокот на годината има за цел да се спознае состојбата поради квалитетно планирање и реализација на програмата. Дијагностичкото проверување може да се спроведе на различни начини: дијагностички тестови, со усни прашања подготвени од наставникот, со усни прашања подготвени од учениците, со пишување на кратки состави и сл. На овој начин се добива слика за предзнаењата на учениците. 

Во текот на наставата се препорачува формативно следење кое ќе овозможи формирање на објективни описи како повратна информација за постигањата на ученикот во определен временски период.

Секоја активност е добра можност за проценка на напредувањето и давање на повратни информации. Секој наставен час и секоја активност на ученикот е можност за формативно оценување, односно регистрирање на напредокот на ученикот и упатување за понатамошните активности поради напредување. 
Формативното вреднување е составен дел на современиот пристап на наставата и подразбира проценка на знаењата, вештините, ставовите и однесувањето, како и развивање на соодветни компетенции во текот на наставата и учењето. Формативното мерење подразбира прибирање на податоци за постигањата на ученикот и изработка и водење на портфолио на ученикот (регистар за секој ученик, мапа на напредување), што подразбира:

- собирање и бележење на показатели (активности на ученикот, непосредна комуникација, реализација на задачи, домашни задачи, писмени вежби, презентации, детски творби, искази, опишувања, раскажувања, прераскажувања и сл.) за секој ученик посебно;
- однапред подготвени евалвациони листи за секој ученик, кои се пополнуваат по конкретна активност или студии на случај, при што наставникот ја бележи фактичката состојба;
- инструменти кои се однесуваат на секое програмско подрачје поединечно и во кои наставникот внесува податоци за постигањата на ученикот во однос на сите развојни аспекти (интелектуалните, емоционалните и психомоторичките) кои се поттикнуваат со програмата и насочени се кон проверката на остварените исходи.
Проверувањето на знаењето треба да се реализира со разни постапки и форми: усно, преку говорни, писмени, стилски вежби, сликовно-писмени вежби, вежби со подвлекување, заокружување; домашни задачи, истражувачки задачи, практично преку презентација и сл. 
Врз основа на сите податоци добиени со следењето на постигањата и формативното оценување, наставникот ја опишува развојната состојба за секој ученик одделно, во рамките на секое програмско подрачје, а на крајот на првото и второто полугодие со сумативно вреднување, со описна оценка.
Портфолиото на ученикот, со прочистени и селектирани податоци, продолжува да се води во наредното одделение.
Портфолиото треба, во текот на целата година, да им биде достапно на родителите за да можат да ги следат напредувањато и постигањата на своите деца.

Работата на секој наставник се состои од планирање, реализирање, следење и вреднување. Освен постигањата на ученикот, важно е наставникот континуирано да ги следи и вреднува процесот на наставата и учењето, себе си и сопствената работа. Сè што ќе се покаже како добро и корисно, наставник и понатаму ќе го користи во својата наставна пракса; сè што ќе се покаже као недоволно ефикасно и ефективно, би требало да се унапреди. 

